POR UN TRANSPORTE COLECTIVO PARA O SÉCULO XXI

A actual política de transporte dos ministerios e consellerías do sector, só responde a intereses das multinacionais do automóbil e das empresas constructoras de infraestructura viaria, polo cal fanse enormes inversións públicas en obras ao servicio do automóbil, mentres se abandona o transporte público ou se soben as tarifas en detrimento dos usuarios do mesmo, a maioría deles con menos posibilidades,  porque se di que produce déficit, sen ter en conta que este queda amplamente compensado polas vantaxes que produce en aforro enerxético, de ruído, de contaminación, de infraestructuras e de conxestión viaria. 

Non existe hoxe posibilidade de arranxar os problemas de tráfico, se non se potencia o transporte público para reducir a dependencia do vehículo privado. Se houbera un transporte público cómodo, económico e eficiente, moita xente que se despraza á cidade a diario en coche, non dubidaría en utilizalo, pois aforraría molestias, tempo e cartos. 

Son posibles novas liñas marítimas entre novos puntos de atraque: Nerga, Meira, Domaio, Ríos, Teis, Bouzas, ..., liñas directas ás praias no verán e liñas de autobuses coordinadas que faciliten o transporte público integral dende calquera lugar ó posto de traballo ou servicios.

Nestes momentos en que xa se destinan cartos públicos para financiar parte do custo das viaxes en coche particular, non se pode entender o agravio comparativo que supón discriminar aos que escollen o barco ou o autobús para desprazarse.

SOLICITAMOS:

· Forte aposta das administracións polo transporte público coma opción de futuro fronte ao caos circulatorio. 

· Novas liñas con novos servicios que hoxe non hai. Correspondencia de liñas, conexións entre os diferentes medios de transporte, ...

· Servicio ás praias no verán.

· Marquesiñas de espera dignas e ben conservadas, melloras nos peiraos,...
· Subvención pública que permita os bonos-desconto e billetes de transferencia de utilización en distintas liñas e diversos medios, dunha e outra beira da ría.

Non máis discriminación: ¡¡¡SUBVENCIÓN!!!
O Morrazo, abril de 2003

